Темэр:        Наречиехэр къызэщ1эзыкъуэж  урок.
Мурадыр: 1. Наречием и грамматическэ формэхэр, разрядхэр, къызэрыхъу 
                      щ1ык1эр  къызэщ1экъуэжын. 
                    2. Еджак1уэхэм я щ1эныгъэм хэгъэхъуэн,  я зэхэщ1ык1ым   
                       зегъэужьын.              
                    3. Анэдэлъхубзэм, 1уэры1уатэм  ехьэл1ауэ я1э щ1эныгъэм 
                        хэгъэхъуэн, зегъэужьыын. (2 слайд) 
                       Урокыр зэрек1уэк1ыр.
          Егъэджак1уэм: - Ц1ык1ухэ, фэ вджащ морфологием и зы псалъэ лъэпкъыгъуэ гъэщ1эгъуэн. Ар наречиеращ.  Сыхуейт нобэ наречиер къыздэтпщытэжыну, ик1и къыщытпщытэжк1э гупит1у зывгуэшу фызэпеуэну. Жэуап нэхъ хьэлэмэт зытым баллитху ( хъурей  ц1ык1у плъыжьхэм хуэдэ) къихьынущ, зи жэуапыр нэхъ къык1эрыхум баллипл1 (удзыфэ пл1имэ ц1ык1ухэм хуэдэ) къылъысынущ. Нт1э, мы  сыкъызэджэну  усэ ц1ык1ум хэт наречиехэр къыхэвгъэщыт.
                Ялъагъур ф1ыуэ къалэдэсхэм
[bookmark: _GoBack]                Тэрч къалэ, нартхэ я къалэжь,
                Щок1уэк1ыр ек1уу 1уэхугъуэф1хэр
                Щ1ыналъэ дахэу нарт хэкужь. (3 слайд)
Еджак1уэхэм: - Ф1ыуэ, ек1уу, дахэу. (4 слайд)
Егъэджак1уэм: - Дауэ къэхъуауэ п1эрэ мы псалъэхэр, ик1и  сыт хуэдэ  
                            псалъэ  лъэпкъыгъуэхэм   къытехъук1а ахэр?
Еджак1уэм: - Суффикс - у, -уэ -хэр пыувэу наречиер къытек1ащ  
                         плъыфэц1эм.
Егъэджак1уэм: - Иджыри наречием и  сыт хуэдэ къэхъук1э фщ1эуэ п1эрэ?
Еджак1уэхэм: - Суффикск1э, псалъэ лъабжьит1 зэхыхьэу, псалъэм и  
                             мыхьэнэм зихъуэжу.
 (5 слайд)
Егъэджак1уэм: - Ц1ык1ухэ,  мы усэ ц1ык1ум дывгъэгъэзэжи девгъэплъыт. Фэ нэхъыбэрэ  мыбыхэм щыщу сыт хуэдэ псалъэра къэфпсэлъыр?
Еджак1уэм: -  Нарткъалэ. (6 слайд)
Егъэджак1уэм: -  А  псалъэр дауэ къэхъуа?
Еджак1уэм: - А псалъэр лъабжьит1 зэхыхьэри къэхъуащ: «нарт», «къалэ».
Егъэджак1уэм: - Шэч хэлъкъым фэ «къалэ» псалъэм къик1ыр зэрыфщ1эм.  Абы къок1: къулыкъущ1ап1э,  сату, промышленность сыт хуэдэхэр  здэщы1эу ц1ыху куэд зыщыпсэу жылагъуэшхуэ. Нт1э, дауэ къывгуры1уэрэ «нарт» псалъэр?
Еджак1уэм: -  Нартхэр лъэпкъ хахуэу, л1ыгъэ яхэлъу, я хэкур бийхэм щахъумэу щытащ.
Егъэджак1уэм: - Девгъэблагъэт-т1э нарт ц1эры1уэхэр зыщыпсэуа щ1ыналъэжьым. (7 слайд – нартхэм ятеухуа усэ ц1ык1ум къоджэ). Къыхэвгъэщыт усэм хэт наречиехэр. Дауэ къэхъуа ахэр? Нэгъуэщ1 сыт хуэдэ л1эужьыгъуэк1э къэхъурэ наречиер, сыт хуэдэ псалъэ лъэпкъыгъуэхэм ар къатек1рэ? Мы псалъэхэр къэвгъэсэбэпурэ фытепсэлъыхьыт абы.
           Деблэгъащ дэ нарт щ1ыналъэм,
           Ф1ыгъуэу  куэдыр зыдэщы1эм.
          Феплъыт модэ мес мобдежым
          Нарт л1ыхъужьхэр щызэхуэсырт.
Еджак1уэхэм наречиехэр къагъуэт, зэпкърах. 
Егъэджак1уэм: -  Хэт сымэ нарт л1ыхъужьхэм щыщу фц1ыхур? Къиф1уэт я ц1эр?
Еджак1уэм: - Нэсрэн Жьак1э, Сосрыкъуэ,  Бэдынокъуэ, Батэрэз, Уэзырмэдж, Ашэмэз; нарт  ц1ыхубз  ц1эры1уэхэу Сэтэней Гуащэ, Мэлэчыпхъу.
Егъэджак1уэм: - Нарт щ1ыналъэм япэ къэсыр ирагъыхьэу щытакъым, дэ ахэр ф1ыуэ зэрытц1ыхур  едывгъэгъэлъагъут.  Мы текст къэк1уэнур нартхэм  ятеухуащ, ауэ щыуэныгъэ гуэрхэр хэлъщи, ди нарт  л1ыхъужьхэм ягу зэдмыгъабгъэу зэхэдывгъэхыжыт. (8 слайд)
Еджак1уэхэр текстым йолэжь. Псалъэухахэр тетрадым иратхэ. Егъэджак1уэм: - Къыхэдывгъэгъуатэт текстым  хэт наречиехэр.
Физминуткэ:  ( 9 слайд)
 Хасэр гуащ1эу ныздек1уэк1ым,
 Сосрыкъуэр къэтэджащ,
 Хъуреягък1э зыплъыхьащ,
 Жыжьэу зыгуэр къилъэгъуащ.

  И щхьэри игъэсысащ,
  И 1эхэр игъэдэлъащ,
  И п1эм илъэуджыхьащ,
  Мис ит1анэ т1ысыжащ.

Лексическэ диктант. (10 слайд)- пейзаж
1. Ашэмэз зэпщэу щыта 1эмэпсымэм зэреджэр (бжьамий)
2. Нартхэм маф1э къахуэзыхьыжар л1ыхъужьыр (Нэсрэн Жьак1э)
3. Батэрэз иук1ауэ щыта псэущхьэ шынагъуэр ( благъуэ)
4. Хэтыт нартхэм я бий иныжьхэр зэтезыук1эу щытар (Бэдынокъуэ)
5. Сосрыкъуэ нартхэм къахуихьыжар (ху жылэ)
6. Уэзырмэдж иук1а тхьэпэлъытэм и ц1эр (Пэкъуэ)
7. Нартхэм я зэхыхьэм зэреджэр (хасэ)
Гупит1ым щыщ еджак1уэхэр къыдэк1ыурэ доскам щатх псалъэхэр, тек1уэр нэхъ псынщ1эу, щыуагъэншэу зытхырщ  (11 слайд –жэуап)
Егъэджак1уэм: - Дывгъэгъэзэжыт дыкъыщежьа  «Нарткъалэ» псалъэм .  Мы къалэм дэ дыщопсэу, дыщоджэ, дыщолажьэ. Иджыпсту къалэм и щ1ып1э зэмыл1эужьыгъуэхэр фэдгъэлъагъунущ  (12 слайд).  Гупит1ым фи къалэнщ сурэтым ехьэл1а псалъэухахэр зэхэфлъхьэну, ауэ 1эмал имы1эу   абы хэтын хуейщ наречие. Тек1уэнур  нэхъ псынщ1эу, хьэлэмэту псалъэуха къэзыгупсысырщ  (стикерхэр)

- Мы къэк1уэну наречиехэр къэвгъэсэбэп хъунущ: (13 слайд)
Зымахуэ, нобэ, адэк1э, дэнэк1и, аргуэру, ф1ыуэ,иджыблагъэ, зэгуэрым, иужьым, пщ1э. мыдэ, модэк1э, псынщ1э-псынщ1эу, хуэмурэ, апхуэдэу, мащ1эу, куэду, щырыщ, жыжьэу, зыбжанэрэ, нэщхъыф1эу, пщэдей.
Еджак1уэхэр мэлажьэ. (Стикерхэм тратхэурэ псалъэухахэр зэхагъэувэ)
Егъэджак1уэм: -  Ц1ык1ухэ, феф1эк1уэну, фи щ1эныгъэм хэвгъэхъуэну сывохъуэхъу. Си ф1эщ мэхъу ди къалэр зыгъэдэхэн щ1эблэ къызэрыфхэк1ынум. Иджы, нобэ длэжьар къризэщ1эткъуэжу зы джэгук1э дывгъэджэгут. Абы  ц1э зыбжанэ и1эщ: хэти же1э – дыгъэ бзийхэр, хэти – шэрхъ к1эрахъуэ,  хэти – жызум 1эрамэ. Наречием къигъэлъагъуэр, ар къызэрыхъур къывогъэлъагъуэ, щапхъэ къывохь.  Ф1ык1э.

